
ABSTRAK

Penggunaan Internet semakin popular dikalangan masyarakat dewasa ini.
Teknologi tersebut bukanlah asing bagi semua lapisan masyarakat samada golongan
professional, remaja, kanak-kanak bahkan golongan surirumah. Namun, kurangnya
aplikasi yang menerapkan nilai-nilai Islam ditonjolkan di Internet. Aplikasi yang
berteraskan Islam diperlukan bagi memastikan pengguna Internet mendapat ilmu
pengetahuan yang berfaedah tanpa menyalahgunakan kemudahan yang canggih ini.
Projek ini bertujuan menghasilkan satu perisian perancangan Islam di Internet yang
dinamakan Islamic E-Organizer. Perisian ini membolehkan pengguna mempunyai
alat perancangan harian menurut Islam seperti pendedahan mengenai kalendar
Hijrah. Perisian direkabentuk dan dibangunkan menggunakan teknologi berasaskan
objek dan UML. Perisian juga dibangunkan menggunakan perisian ASP yang
berasaskan teknologi Microsoft IIS. Perisian dijangka akan dapat memberikan

saingan kepada perisian perancangan yang sedia ada di Internet.

ABSTRACT

The Internet technology become more popular among the people in the
world. It included all professionals, teenagers, children and also housewifes. But, the
Islamic application are less . Islamic application is needed to make sure our
generations get the good knowledge from the Internet. If not, they may use the
Internet for the useless things. This project will develop the Islamic E-Organizer.
This software is used for people to organize their daily activities using the Islamic
way of live. One features to be carry out is the usage of Islamic Calendar. The
software will be designed and developed using the ASP software which based on
Microsoft IIS technology. The software expected to give challenge to their organizer

software which can be found in the Internet.

BAB I

PENGENALAN

1.1 Pendahuluan

Perancangan adalah satu aspek yang penting di dalam kehidupan manusia.
Pengurusan masa dan aktiviti yang baik akan menjadikan aktiviti harian kita menjadi
lebih terancang. Agama Islam sendiri menekan konsep perancangan dan pengurusan
yang baik di dalam apa sahaja pekerjaan yang dilakukan oleh umatnya. Pelbagai
sumber boleh digunakan sebagai alat atau sumber perancangan. Contoh alat
perancangan yang boleh didapati di dalam pasaran dewasa ini adalah diari

perancangan dan alat perancangan elektronik.

Dalam ledakan teknologi maklumat dewasa ini, terdapat juga alat
perancangan dalam bentuk perisian, contohnya perisian Microsoft Outlook yang
diperkenalkan oleh Microsoft Corporation dan perisian LotusNotes Organizer yang
diperkenalkan oleh Lotus. D1 antara kemudahan-kemudahan perancangan yang

disediakan oleh perisian-perisian tersebut adalah seperti berikut:
(1) Kalendar: Sistem kalendar yang digunakan adalah kalendar Masihi.

(i)  Kerja atau Tugasan: Semua senarai kerja harian yang hendak

dilakukan boleh direkodkan.



(111)  Email: Bagi pengguna-pengguna yang mempunyai kemudahan
Internet.

(iv)  Pesanan: Pengguna boleh menggunakan kemudahan ini untuk

menyimpan maklumat penting dan sebagainya.

Namun demikian masih kurang terdapatnya perisian alat perancangan yang
mengambilkira ciri-ciri keislaman. Di antara ciri-ciri Islam yang dimaksudkan di sini
ialah perisian yang menggunakan sistem kalendar Hijrah dan kandungan perisian
tersebut menerapkan amalan-amalan seharian yang terdapat di dalam Islam.
Kepentingan penggunaan kalendar Hijrah dikalangan umat Islam sudah tidak boleh
dinafikan lagi. Ini bersesuaian dengan Firman Allah dalam Al-Quran yang

bermaksud:

“Mereka bertanya kepadamu (wahai Muhammad) tentang (peredaran)
anak-anak bulan. Katakanlah: ‘(Peredaran) anak-anak bulan
menandakan waktu-waktu (urusan dan amalan) manusia, khasnya

menunaikan haji...” “
(Al-Baqarah: ayat 198)

“Sesungghnya bilangan bulan-bulan di sisi (Hukum) Tuhan ialah dua
belas bulan (dalam setahun)... yang demikian telah ditetapkan oleh-
Nya dalam Kitab Allah pada hari Ia menciptakan langit dan bumi;
antaranya empat bulan yang dihormati; ketetapan yang demikian itu

ialah agama yang betul lurus...”
(Al-Taubah: ayat ke 36)

Oleh itu kajian ini akan mengutarakan satu perisian yang akan
mengaplikasikan ciri-ciri perancangan keislaman. Namun teknik kalendar yang akan
digunakan di dalam kajian ini adalah penukaran tarikh kalendar Masihi kepada
kalendar Hijrah. Kandungan aspek perancangan yang akan dimasukkan adalah

berdasarkan kepada kepentingan seseuatu aspek perancangan tersebut pada hari ini.



Perisian perancangan yang sedia ada akan dijadikan model perisian
perancangan yang akan dibangunkan.

Bagi membangunkan perisian yang dicadangkan, metodologi UML dan
antaramuka mesra pengguna akan digunakan. Ini bersesuaian dengan teknologi

pembangunan terkini yang ada dipasaran.

1.2 Latarbelakang Masalah

Perancangan Islam melibatkan banyak aspek dalam kehidupan contohnya
perancangan waktu sembahyang, perancangan berpandukan kalendar Hijrah dan
sebagainya. Penggunaan sistem perancangan Islam adalah penting terutamanya bagi
umat Islam yang ingin memastikan setiap perancangan aktiviti dibuat mengikut
sunnah Rasulullah s.a.w. Dengan adanya satu sumber perancangan Islam yang

lengkap, ini dapat memudahkan aktiviti harian dilakukan dengan lebih yakin.

Sistem kalendar bermula dari masa. Ia kemudiannya terdiri daripada hari,
minggu, bulan dan tahun. Hari merupakan unit asas pengiraan kalendar. Terdapat
pelbagai jenis kalendar seperti kalendar Masihi (Gregorian), kalendar Hijrah (Islam),
kalendar Cina dan sebagainya. Sistem kalendar yang paling banyak digunakan
dewasa ini ialah kalendar Masihi. Daripada ayat Al-Quran yang dinyatakan di atas,
sistem kalendar Hijrah mempunyai kepentingan yang tertentu kepada umat Islam
terutama bagi menetapkan dua tarikh yang penting iaitu Hari Raya AidilFitri dan

Hari Raya AidilAdha.

Dewasa ini, kebanyakkan alat perancangan menekan konsep perancangan
harian Barat yang menggunakan sistem Masihi. Oleh itu perlu adanya satu platform
yang dapat mengaplikasikan konsep perancangan Islam bagi memastikan umat Islam

menggunakan teknologi komputer tanpa membelakangkan Agama Islam.



1.3 Pernyataan Masalah

Persoalan utama yang ingin diketengahkan di dalam kajian in1 adalah

Bagaimana untuk menghasilkan satu perisian perancangan yang dapat menerapkan

unsur-unsur keislaman di dalam perisian tersebut?

Oleh itu, kandungan perisian perancangan yang akan dibangunkan akan
mempunyai sebahagian elemen-elemen perisian perancangan yang sedia ada
contohnya MsOutlook dan LotusNotes tetapt menerapkan nilai-nilai keislaman
seperti menggunakan kalendar Hijrah dan prinsip-prinsip keislaman yang lain. Isu-

isu unik yang akan diambilkira di dalam perisian yang akan dihasilkan adalah:

a) Perancangan aktiviti/tugasan harian menggunakan kalendar Hijrah

dan kalender Masihi.

b) Sejarah hari-hari yang terdapat di dalam kalendar Islam. Contohnya

25 RabiulAwal merupakan hari kelahiran Rasulullah s.a.w.

c) Penggunaan pengingat (reminder) mengenai hadis-hadis atau doa-doa

harian yang boleh dibacakan.

1.4  Tujuan Kajian

Tujuan kajian ini adalah untuk menghasilkan satu perisian produk
perancangan yang berasaskan kepada Islam. Ini dapat dijadikan panduan bagi
membolehkan umat Islam khasnya membuat perancangan berpandukan ajaran Islam.
Dengan adanya kajian ini, umat Islam akan mempunyai satu perisian perancangan
yang sama seperti perisian perancangan yang sedia ada, tetapi menggunakan konsep

Islam.



1.5 Kepentingan Projek
Projek tentang produk perisian produktiviti Islam ini dijangka dapat
memberikan satu perisian alternatif dalam aspek perancangan samada perancangan

diri, perancangan organisasi dan sebagainya.

Oleh itu, objektif-objektif perisian perancangan Islam ini adalah seperti yang

berikut:

. Menyediakan satu perisian yang menggunakan kalendar Hijrah dan
kalendar Masihi.

. Menyediakan sistem perancangan jadual harian menurut Islam
termasuk merckodkan aktiviti harian, merekodkan perkara yang akan
dilakukan dan merekodkan temujanji.

. Menyediakan satu perisian yang menyediakan maklumat tentang

Islam seperti sejarah-sejarah di dalam Islam.

1.6  Skop Projek

Sebagai permulaan penghasilan prototaip, skop bagi projek perisian
produktiviti Islam adalah Perancangan Islam yang mengandungi kemudahan seperti

berikut:

J Kalendar Hijrah yang dihasilkan adalah melalui penukaran
berpandukan daripada kalendar Masihi. Ia bukanlah satu perisian

yang dibuat sepenuhnya kalendar Hijrah.





